சரணாகதி 

நின் அருளாம் கதியன்றி மற்றொன்று இல்லேன்,
நெடுங்காலம் பிழை செய்த நிலை கழிந்தேன், 
உன் அருளுக்கு இனிதான நிலை உகந்தேன், 
உன் சரணே சரணென்னும் துணிவு பூண்டேன்,
மன்னிருளாய் நின்றநிலை எனக்குத் தீர்த்து, 
வானவர் தம் வாழ்ச்சி தர வரித்தேன் உன்னை, 
இன்னருளால் இனி எனக்கோர் பரமேற்றாமல்,
என் திருமால் அடைக்கலம் கொள் என்னை நீயே.

மன் இருளாய் நின்ற நிலை:  திடமான அஜ்ஞான மயமாய் இருந்த நிலைமை.
பரம்  = பாரம்  = பொறுப்பு. 
வானவர் தம் வாழ்ச்சி =  நித்ய சூரிகளின் வாழ்வு = வைகுண்ட வாழ்வு மோக்ஷம்







